
	N 27.3/19927-2022

	      1. «Հայաստանի Հանրապետության կառավարության 2021 թվականի հուլիսի 15-ի N 1168-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի բ. պարբերությունն առաջարկում ենք շարադրել հետևյալ խմբագրությամբ. «2-րդ կետի 4-րդ ենթակետում «ժամկետով» բառը փոխարինել «ժամկետով՝ 2021 թվականի վարկերի համար, իսկ 2022 թվականի վարկերի համար՝ առավելագույնը մինչև մեկ տարի վեց ամիս մարման ժամկետով»
     2. Նախագծի 1-ին կետի 1-ին ենթակետի դ. պարբերությունում «լրացնել» բառից հետո անհրաժեշտ է լրացնել «հետևյալ» բառը: Բացի այդ, նախատեսվող լրացման արդյունքում Հայաստանի Հանրապետության կառավարության 2021 թվականի հուլիսի 15-ի N 1168-Լ որոշման 3-րդ կետում (այսուհետ՝ Որոշում) առաջանում է իմաստային անհամապատասխանություն, ուստի հիշյալ պարբերությունն անհրաժեշտ է խմբագրել այն տրամաբանությամբ, որ որոշման դրույթները տարածվում են նաև 2022 թվականին տրամադրվող վարկերի նկատմամբ:
     3. Նախագծի 1-ին կետի 2-րդ ենթակետի բ. պարբերությամբ նախատեսվող փոփոխության արդյունքում Որոշմամբ հաստատված կարգի հիման վրա բյուջետային երաշխիքներն առանց ապահովման միջոցի կարող են տրամադրվել մինչև 2021 թվականին տրամադրվող վարկերի համար՝ մինչև 2021 թվականի դեկտեմբերի 30-ը, իսկ 2022 թվականին տրամադրվող վարկերի համար՝ 2022 թվականի հունիսի 1-ից մինչև 2022 թվականի դեկտեմբերի 30-ը շահառուի կողմից իրականացված վարկի հիմնական գումարի մարումներն առաջնային կարգով բյուջետային երաշխիքներով ապահովված պարտավորությունների մարմանն ուղղելու պայմանով: Այդ առումով պարզ չէ, թե այդ վարկերը մինչև 2022 թվականի հունիսի 1-ը չեն տրամադրվելու, թե վարկերը տրամադրվելու են հունիսի 1-ից սկսած և արդյոք այդ երաշխիքները 2022 թվականի մայիսին տրամադրված վարկերին վերաբերվելու են, թե ոչ: Այդ առումով գտնում ենք, որ պարզաբանման կարիք ունի 2022 թվականին տրամադրված վարկերի համար բյուջետային երաշխիքները 2022 թվականի հունիսի 1-ից տրամադրելու վերաբերյալ կարգավորումը:
	1. Ընդունվել է։









2. Ընդունվել է։








3. Չի ընդունվել։
   Նախագծի 1-ին կետի 2-րդ ենթակետի բ. պարբերությունը շարադրվել է Կառավարության 2019 թվականի փետրվարի 28-ի N 201-Լ որոշման 4-րդ կետի հիման վրա, ըստ որի Գյուղատնտեսական հումքի մթերումների (գնումների) նպատակով տրամադրվող վարկերի գծով տնտեսավարողների մոտ ապահովման միջոցի ոչ բավարար մակարդակի դեպքում Հայաստանի Հանրապետության կառավարության կողմից 2022 թվականի հունիսի 1-ից մինչև 2022 թվականի դեկտեմբերի 30-ը տրամադրվում է մինչև 50%-ի չափով բյուջետային երաշխիք, բայց ոչ ավելի, քան 2021 թվականին արտահանված արտադրանքի արժեքը։



	2. Ֆինանսների նախարարություն
	11.05.2022թ.

	
	N 01/14-1/8350-2022

	   «Հայաստանի Հանրապետության կառավարության 2021 թվականի հուլիսի 15-ի N 1168-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի (այսուհետ՝ նախագիծ) կապակցությամբ հայտնում ենք, որ տրամադրվող բյուջետային երաշխիքի շրջանակներում ներգրավվող վարկի սպասարկման ռիսկերի գնահատումը, ինչպես նաև վարկառուների տնտեսական գործունեության նկատմամբ վերահսկողությունը իրականացվում է ֆինանսական կազմակերպության կողմից, ուստի գտնում ենք, որ  նախագծում անհրաժեշտ է սահմանել դրույթ, որով վարկային միջոցներ հատկացնող կազմակերպությունը պետք է մասնակիորեն կրի վարկառուի տնտեսական գործունեության արդյունքում բյուջետային երաշխիքի շրջանակներում վարկի մարման գծով առաջացող ռիսկերի բացասական հետևանքները: 
   





    Միաժամանակ առաջարկում ենք  որոշման նախագծի հավելվածում  ներառել դրույթ՝ համաձայն որի.
    ա/ բյուջետային երաշխիք կարող են տրամադրվել այն կազմակերպություններին, որոնք ֆինանսական կազմակերպությունների կողմից վարկային միջոցներ ստանալու համար նախկինում բյուջետային երաշխիքի գործիքից չեն օգտվել կամ տրամադրված բյուջետային երաշխիքի շրջանակներում ստանձնած վարկային պարտավորությունները ամբողջությամբ մարել են,
   









     
     



բ/ 2022 թվականին տրամադրվող բյուջետային երաշխիքի շրջանակներում շահառուի կողմից ստանձնած վարկային պարտավորությունների չկատարման արդյունքում ֆինանսական կազմակերպության կողմից գրավադրված գույքի նկատմամբ իրացման գործողություն իրականացնելու արդյունքում առաջացող գումարի մասը, որը կգերազանցի վերջինիս կողմից հատկացված վարկի գծով գոյացած պարտավորությունների ծավալը, ուղղվում է վարկի բյուջետային երաշխիքով ապահովված մասի մարմանը:
   Հարկ ենք համարում նշել, որ ՀՀ կառավարության 15.07.2021թ. N 1168-Լ որոշման 2-րդ կետի 3-րդ և 4-րդ ենթակետերի համաձայն խաղողի մթերումների համար բյուջետային երաշխիքները տրամադրվում են առավելագույնը երկու տարի ժամկետով, իսկ բացի խաղողից այլ գյուղատնտեսական հումքի մթերումների համար՝ մեկ տարի ժամկետով, իսկ նախագծում առաջարկվում է նշված նպատակներով 2022թ. իրականացվող մթերումների համար բյուջետային երաշխիքների տրամադրման առավելագույն ժամկետը սահմանել համապատասխանաբար երկուսուկես և մեկուկես տարի, ինչը հիմնավորման կարիք ունի:
	Չի ընդունվել։
  Բյուջետային երաշխիքի շրջանակներում վարկի մարման գծով առաջացող ռիսկերը նվազում են, քանի որ Կառավարության 2021 թվականի հուլիսի 15-ի N 1168-Լ որոշման 2-րդ կետի 2-րդ ենթակետի համաձայն շահառուի կողմից իրականացված վարկի հիմնական գումարի մարումներն առաջնային կարգով ուղղվում են բյուջետային երաշխիքներով ապահովված պարտավորությունների մարմանը։ Բացի այդ, Ֆինանսների նախարարի առաջարկության հիման վրա նախագիծը լրացվել է հետևյալ բովանդակությամբ նոր 7.1-ին կետով՝ «7.1. Այն դեպքում, երբ 2022 թվականին տրամադրվող բյուջետային երաշխիքի շրջանակներում շահառուի կողմից ստանձնած վարկային պարտավորությունների չկատարման արդյունքում ֆինանսական կառույցի կողմից գրավադրված գույքի նկատմամբ իրականացվում է իրացման գործողություն, ապա գույքի իրացման արդյունքում առաջացող գումարի ֆինանսական կառույցի կողմից հատկացված վարկի գծով գոյացած պարտավորությունների ծավալի գերազանցող մասն ուղղվում է վարկի բյուջետային երաշխիքով ապահովված մասի մարմանը:»։

                             

ա/ Ընդունվել է մասնակի։
  2021 թվականին բյուջետային երաշխիքներ են տրամադրվել 9-ը կազմակերպության, որոնցից՝ 2-ին պտուղբանջարեղենի մթերման համար մեկ տարի մարման ժամկետով, որոնք լրանում են 2022 թվականի հոկտեմբեր ամսին և 7-ին խաղողի մթերման համար երկու տարի մարման ժամկետով, որոնք լրանում են 2023 թվականի հոկտեմբեր-դեկտեմբեր ամիսներին։ 
   Բյուջետային երաշխիքի գործիքից օգտվել են հիմնականում մեծածավալ մթերումներ իրականացնող կազմակերպությունները, որոնց շնորհիվ ապահովվել են 2021 թվականի ծիրանի, դեղձի և խաղողի մթերումները, մասնավորապես՝ բյուջետային երաշխիքից օգտված խաղող մթերող կազմակերպությունների կողմից մթերվել է շուրջ 73.5 հազար տոննա խաղող, որը կազմում է ընդհանուր մթերված քանակության շուրջ 31.2 %-ը։ Հետևաբար, այդ կազմակերպություններին 2022 թվականին բյուջետային երաշխիքներ չտրամադրելու դեպքում կվտանգվի 2022 թվականի մթերումների կազմակերպման գործընթացը։ Դրանից ելնելով որոշման նախագիծը լրացվել է նոր դրույթով, ըստ որի յուրաքանչյուր շահառուին և իր հետ փոխկապակցված կազմակերպություններին 2021 թվականին տրամադրված և 2022 թվականին տրամադրվող բյուջետային երաշխիքների ընդհանուր գումարը չի կարող գերազանցել 4.0 մլրդ դրամը ։
բ/ Ընդունվել է։

